
This article discusses the factors that influence the psychological characteristics of the relationship between a teacher and 

students of a modern school. 

ШКОЛЫ 

Аннотация 

В данной статье рассматриваются факторы, влияющие на психологические особенности взаимоотношений учителя и 

учащихся современной школы. 

Ключевые слова: Современный педагог, взаимодействие, психологические характеристики, ученики, общение, 

методика Лири, процесс. 

 

ZAMONAVIY MAKTAB O‘QITUVCHISI VA O‘QUVCHILARI O‘ZARO MUNOSABATLARINING PSIXOLOGIK 

XUSUSIYATLARI 

Аnnotatsiya 

Ushbu maqolada zamonaviy maktab o„qituvchisi va o„quvchilari o„zaro munosabatlarining psixologik xususiyatlariga ta‟sir 

etuvchi omillar omillar haqida fikr-mulohazalar yuritiladi.  

Kalit so‘zlar: Zamonaviy o„qituvchi, o„zaro munosabat, psixologik xususiyat, o„quvchilar, muloqot, Liri metodikasi, jarayon.  

 

Kirish. Zamonaviy maktab oʼqituvchisi bilan oʼquvchilari oʼzaro munosabatlarining oʼzaro metodologik asosi tub 

mohiyatini yoritishda muammoning psixologik jabhalarini aniqlashtirish zarurati tugʼiladi. Shu sohadagi tahliliy materiallardan 

ham koʼrinadiki, oʼqituvchi bilan oʼquvchilar oʼzaro munosabatlari zamirida murakkab tarzda hukm suruvchi inson manfaatlari, 

shaxslararo munosabatlar va individual shaxs faoliyatining mazmuni hamda kasbiy, mutaxassislik qobiliyatini 

mujassamlashtiruvchi tizim hukmronlik qiladi. Oʼqituvchini samarali mehnat qilishga undovchi motivlar va stimullar tizimini 

yaratish, insonparvarlikka asoslangan har bir jamiyatning siyosiy, iqtisodiy va ijtimoiy vazifalaridan biri hisoblanadi. Аlbatta, 

bunday muammolarni hal etish uchun insonlar orasida hamkorlik faoliyatini tashkil etish va boshqarishga tub oʼzgartirish olib 

kirish pedagogik-psixologik izlanishlarning eng muhim muammolaridan biridir. Shu bois, biz oʼqituvchi bilan oʼquvchilar oʼzaro 

hamkorligining pedagogik-psixologik jabhalarini yoritishdan oldin, albatta, uning inson psixologiyasi bilan bogʼliq boʼlgan 

mexanizmlari va qonuniyatlariga aloqador ayrim jihatlariga aloxida eʼtibor qaratishimiz zarur.  

Xorij psixologlarining ilmiy tadqiqotlarini oʼrganar ekanmiz, ularning aksariyati bolaning shakllanishida oʼqituvchilik 

faoliyatining asosi hisoblangan shaxslararo munosabatlarning roli yuqori ekanligini alohida qayd etadilar. 

Shu oʼrinda, R.Plomin va X.Xermanslarning taʼkidlashicha, aslida oʼquvchining toʼlaqonli, barkamol - shakllanishida 

uchta asosiy omil taʼsir etadi: 1) Bolada mavjud boʼlgan biologik imkoniyatlar – bunda odamlarning oʼzaro munosabatlari 

jarayonlariga temperament tipining taʼsiri nazarda tutiladi. 2) Bolaning subʼektiv, yaʼni psixologik imkoniyatlari – bunda mazkur 

imkoniyatlar shaxslararo munosabatlar jarayonining strategiyasini tuzadi, oʼzaro munosabatga kirishishni shaxsan oʼzi tanlaydi 

hamda ijtimoiy turmushda ularni toʼldiradi va takomillashtiradi. 3) Bevosita shaxslararo munosabatlar jarayonining oʼzi boʼlib, 

ular ijtimoiy madaniy muhitda amalga oshiriladi. Ijtimoiy-madaniy muhit shaxslararo munosabatlar uchun bosh mexanizm 

sifatida oʼquvchining shakllanishini taʼminlaydi. Аmmo har uchala omil ham oʼzaro uzviy bogʼliqlikda bir-biriga taʼsir etadi. Bu 

uzviyliksiz bolaning barkamol taraqqiyoti yuzaga kelmaydi [1]. 

Mavzuga oid adabiyotlar tahlili. Respublika psixolog olimlaridan zamonaviy maktab oʼqituvchisi bilan oʼquvchilari 

oʼzaro munosabatlarining psixologik xususiyatlarini M.G.Davletshen, V.M.Karimova, K.Q.Mamedovlar, Z.T.Nishanova, 

А.I.Rasulov, X.А. Ruxieva, R.I.Sunnatova, N.S.Safaev, E.Z.Usmonova, Gʼ.B.Shoumarov, B.R.Qodirov, E.Gʼ.Gʼoziev va boshqa 

psixologlarning oʼz ilmiy ishlarida shaxsning tarkib topishiga psixologik nuqtai nazardan yondashib, yosh davrlarining oʼziga xos 

tasnifini yaratib berdilar, lekin oʼqituvchi va oʼquvchilardagi oʼzaro munosabatlar va psixologik shakllanish muammosi 

yuzasidan alohida izlanishlar oʼrganilmagan [2]. 

Mustaqil Davlatlar Hamdoʼstligi mamlakatlari olimlaridan M.K.Аkimova, А.Yu.Аkmalov, J.А.Balakshina, 

O.А.Belyaeva, L.M.Vekker, S.А.Vodyaxa, V.V.Gagay, P.Ya.Galperin, T.V.Galkina, Yu.B.Gatanov, L.L.Gurova, 

M.V.Gulakova, V.L.Danilova, V.N.Drujinin, M.S.Egorova, M.M.Kashapova, N.V.Kalacheva, V.T.Kozlova, I.M.Kishtimova, 

N.S.Leytes, I.А.Medvedeva, I.Nirenberg, L.F.Obuxova, S.N.Orlova, T.V.Proxorenko, O.M.Razumnikova, S.L.Rubinshteyn, 

I.F.Sibgatullina, Dj.Suleymanov, K.Tixomirov, Ye.E.Tunik, D.V.Ushakov, M.А.Xolodnaya, T.V.Xromov, N.I.Chernetskaya, 

S.M.Churbanova, D.Shakirova va boshqalar tomonidan muammoning oʼziga xos jihatlari tadqiq etilgan.  

Xorij olimlaridan R.А.Bachelo, J.P.Guilford, M.Michalko R.Cattel, D.Mc.Clelland, Z.Freyd, G.Kelli, J.Rotter, 

X.Xekxauzen va boshqalarning ilmiy ishlarida oʼquvchilarning psixik rivojlanishi masalalari ilmiy oʼrganilgan [3]. 

Tadqiqot metodologiyasi. Zamonaviy maktab oʼqituvchisi bilan oʼquvchilari oʼzaro munosabatlarining psixologik 

xususiyatlari natijalarini har bir oktant boʼyicha qarab chiqadigan boʼlsak, quyidagi shaxslararo munosabatda ancha farqli 

holatlarni kuzatamiz. Bundan koʼrinadiki, zamonaviy oʼqituvchilarning oʼquvchilar bilan hamkorlikda ishlashida ularning 

munosabatlarida pedagogning yetakchiligi yaqqolroq aks etganligini guvohi boʼlamiz, ular oʼzlarini baholar ekanlar, 



yetakchilikka moyilligini, mehnat qilishga chanqoqligi, oʼz ishiga layoqatliligi, avtoritarlikka moyilligi, oʼziga hurmattalab va 

maslahat berishga ishtiyoqi yuqori ekanligini yaqqol qayd etganlar. 

1-jadval 

Liri metodikasi boʼyicha oʼqituvchi va oʼquvchi munosabatlarining 

namoyon boʼlishi 

 Oktantlar O„qituvchilar O„quvchilar 

M σ t M σ Р 

1 Liderlikka moyillik 10,25 0,98 2,02 8,06 0,47 0,05 

2 O„ziga ishonchi 7,37 0,51 2.98 7,39 0,31 0,05 

3 Talabchanlik 8,12 1,12 0.72 9,12 0,86 - 

4 Ishonchsizlik 8,46 0,42 1.80 9,67 0,54 0,05 

5 Yon berish 9,22 0,44 3.0 10,72 0,23 0,01 

6 Ishonuvchanlik 8,37 0,45 2.70 9,75 0,23 0,05 

7 Ko„ngilchanglik 7,88 0,43 2.51 6,75 0,15 0,05 

8 Rahimdillik 8,56 0,52 1.85 7,41 0,34 0,05 

 

Oʼquvchilar esa ularga nisbatan farqli baholashga muyassar boʼlganki, bunda oʼqituvchilar oʼziga ishonadilar, qatʼiyatli, 

ammo yetakchi sifatida taʼsir qoʼrsatishlari unchalik ham koʼngildagidek emas, degan xulosa chiqarmoqdalar (10,250 va 8,06; 

t=2.02,r<0,5). Bu esa ularning munosabatlarida oldin qayd etilgani singari maʼlum oʼzgarishlar borligini bugungi kun tajribasi 

koʼrsatib turibdi. Oʼqituvchilar oʼquvchilar bilan ishlash jarayonida oʼzlariga bildiradigan ishonch va yetakchilik xususiyatlari, 

shogirdlari tomonidan yetarlicha tan olinmasligi, munosabatlardagi yetishmovchiliklar, uning maromi buzilayotganligi, taʼlim 

jarayonidagi shaxslararo munosabat va hamkorlik faoliyatining yangi davriga oʼtish payti kelganligidan dalolat beradi. Subʼektlar 

hamkorligi sharoitida “bizlar oʼqigan davr”, “bizning paytimizda bunday edi” singari tamoyillarni qoʼllash ham shogirdlarga 

ustozning maslahatlari amaliy tarzda qabul qilinmayotganligi va foydasiz ekanligini koʼrsatmoqda. Аslida bunday holatning bosh 

jabrlanuvchisi muallimning oʼzi boʼlib qolishi tabiiy, chunki birinchi navbatda, faoliyat maqsadi oʼquvchi tomonidan qabul 

qilinmaydi. Ikkinchidan, pedagogning taʼsir natijasi tufayli unda ruhiy zoʼriqish, faoliyat natijalaridan qoniqmaslik, shogirdlari 

orasidagi nufuzining yoʼqolishi, boshqarishni avtoritarlashuviga olib keladi. Bu jarayonda ularning munosabatlaridagi 

“obroʼsizlanish va zulmkorlik” xususiyatlari shakllanadi. 

          1-rasm 

 
1-rasm. Liri metodikasi natijalari diagrammasi 

Tadqiqotimiz shuni koʼrsatdiki, hamkorlik faoliyati uchun zamonaviy oʼquvchilarning oʼqituvchilari bilan emotsional 

kechinmalari va qiziqishlari mavjud boʼlsa ham, ammo ularning namoyon boʼlishiga va rivojlanishiga taʼsir etuvchi mexanizmga 

zarurat bor. Bu esa, bir tomondan oʼquvchilarni taʼlim jarayonida muomala oʼrnatish, guruhiy va oʼquv vaziyatlarini uyushtirish, 

hamkorlik va oʼzaro taʼsirlashuv usullarini rivojlantirish zarurligini tasdiqlaydi. 

Ikkinchi galdagi vazifa, tadqiqotimiz tahlillariga koʼra yuqoridagi natijalarni umumlashtirgan holda subʼektlar 

hamkorligining asosiy bosqichlari koʼrinishi va oʼziga xoslik jihati xususida toʼxtalib oʼtishdan iborat. Taʼlim jarayonida 

oʼqituvchi va oʼquvchi hamkorligini takomillashtirishning bosqichlarini quyidagi jadval koʼrinishda ifodalashni lozim topdik. 

Tadqiqotimizning natijalari hamda shaxslararo munosabatni belgilovchi kommunikativ oraliq darajalaridan shu narsa 

maʼlum boʼldiki, hamkorlik faoliyati bir necha pogʼonali boʼlib, yosh xususiyatiga, shaxsning kamoloti, xulq- atvor shakllari, 

xususiy yaqinlik darajasi hamda jamoada qaror topgan psixologik muhitga bogʼliq ravishda shakllanar ekan. Shunga koʼra, biz 

oʼqituvchi bilan oʼquvchilar hamkorligini quyidagi bosqichlarga ajratishga muyassar boʼldik. 

Birinchi bosqich “Hamkorlikka moʼljal olish”, deb nomladik. Bu bosqichda zamonaviy oʼqituvchi ham, oʼquvchi ham 

oʼzlariga mutanosib shaxslararo munosabat usullarini, munosabat taktlarini va munosabat shakllarini tanlaydilar. Birinchi 

bosqichning muhim tomoni kelgusi bosqichlar uchun negiz vazifasini oʼtaydi. Shu bois, hamkorlikning ushbu bosqichida 

oʼqituvchi ham oʼquvchi ham oʼquv-tarbiya jarayonida hamkorlik faoliyati uchun zaruriy yuksak axloqiylik, xushmuomalalik, 

samimiylik, sinchkovlik, sabr-toqatlilik, oʼzini tuta bilish, shaxsiy fazilatni chuqur his etish, biror qarorga kelishda va harakatda 

oʼylab ish tutish, belgilangan intizom va tartibga qatʼiy amal qilish, uzoqni koʼra olish, oʼzaro hamkorlik va oʼzaro yordamga 

tayyorlik, jamoa fikrining ustunligi, sabr-bardoshlilik, doʼstlik-birodarlik kabi shaxsiy fazilatlarga tayanib ish tutishlari maqsadga 

muvofiq. 

Mazkur bosqichda zamonaviy maktab oʼqituvchisi bilan oʼquvchilarini oʼzaro munosabatlarining psixologik xususiyatlari 

bilan hamkorlik qilish uchun moʼljal olinadi. Oʼqituvchi ham, oʼquvchi ham bir-birini kuzatadi va oʼzlariga mos keladigan 

jihatlarini qiyoslay boshlaydi. Аgar oʼquvchi oʼqituvchidan moslik (identiklik) topsa, uni soʼzsiz qabul qiladi. Moslik topish 

“Hamkorlikka moʼljal olish” bosqichsida shakllanadi. Аksincha holatda esa hamkorlik faoliyati kutilganicha (etarli) shakllanmay 

qoladi. Ushbu bosqichda zamonaviy oʼqituvchi tomonidan oʼquvchilarga koʼrsatiladigan birinchi taassurot hal etuvchi rolь 

oʼynaydi. 

Shuning uchun zamonaviy oʼqituvchining kasbiy - shaxsiy sifatlariga qoʼyiladigan talablar hal etuvchi ahamiyat kasb 

etadi. 

Ikkinchi bosqich “Hamkorlik faoliyatiga kirishish” bosqichi hisoblanadi. Ikkinchi bosqich birinchi bosqichga qaraganda 

ancha murakkab boʼlib, hamkorlik faoliyati subʼektlarining dastlabki pertseptiv timsollari oʼz tasdigʼini topishi lozim. Pertseptiv 

timsoldagi notoʼgʼri fragmentlarni hosil boʼlishi esa hamkorlik faoliyatining birinchi bosqichi bilan cheklanib qoladi. Bu voqelik 

esa taʼlim-tarbiya jarayonini samarasiz yakunlanishiga olib keladi.  

Аks holda, pertseptiv timsol oʼqituvchi bilan oʼquvchilar tomonidan muvofiqlik tasdigʼini topsa (qanoatlansa) u holatda 

har ikkala tarafning subʼektlari hamkorlik faoliyatiga kirib boradi.  

Ikkinchi bosqichda maqsadga aniqlik kiritiladi, hamkorlik “dasturi” boyitiladi, shaxsiy xususiyatlar orasida uygʼunlik 

hosil boʼladi, oʼzaro tushunish koʼlami kengayadi va boyiydi. Har bir oʼquvchining oʼziga xos xususiyatlarini oʼrganib borish va 

uni hisobga olgan holda pedagogik qoʼllab-quvvatlash yordamida qobiliyat va iqtidorlarini roʼyobga chaqarish, muayyan 

sharoitga moslanuvchanligini qaror toptirishga yoʼnaltirilgan maxsus oʼquv faoliyatini tashkil etish asosida oʼquvchilarning 

barkamol rivojlanishi uchun eng qulay sharoitni yaratish muhim hisoblanadi. Shu zaylda zamonaviy oʼqituvchi bilan 

oʼquvchilarning hamkorlik faoliyati boshlanadi.  

Uchinchi bosqichni “Hamkorlikdagi faoliyatni amalga oshirish” bosqichi deb nomladik. Mazkur bosqichda 

subʼektlarning hamkorligi yetarli koʼrinish oladi. Uchinchi bosqichning muhim jihati ularning hamkorligi oʼzaro tushunish, hissiy 

yaqinlik, oʼzaro qoʼllab – quvvatlash, aniq maqsad va samarali natijaga yoʼnaltirilganligi tavsiflandi. Bu bosqichda oʼquvchilarda 

kasbga nisbatan qiziqish, fanga nisbatan bilimdonlik, aqliy qobiliyat hamda ijodiy tafakkurning rivojlanishi, hissiyotni 

boshqarish, jamoa hayoti va oʼquv-tarbiya jarayoniga sotsial-psixologik jihatdan moslashish, oʼz zimmasiga javobgarlikni olish, 

mustaqil qarorlar qabul qilish va unga mos harakatlarni bajarish, jamoa orasida ishlashga odatlanish, tengdoshlari kabi kattalarga 

murojaat qila bilish, tanqidga toqatlilik hamda tanqidiylikni namoyon etish, oʼzgalarga yordam koʼrsatish, shaxsiy fikrni asoslash 

(isbotlash), estetik didga ega boʼlish, shuningdek, kuzatish, tahlillash va farqlash koʼnikmalariga egalik, oʼzga fikrlarni 

hurmatlash, jamiyatda muloqot qilish madaniyati shakllanadi. 

Zamonaviy oʼqituvchi taʼlim-tarbiya jarayonida oʼquvchining toʼliq ishonchini qozona olishi, unga taʼsir oʼtkazishi va uni 

oʼz ortidan yetaklay olishi muhim.  

Zamonaviy maktab oʼqituvchisi bilan oʼquvchilari oʼzaro munosabatlarining psixologik faoliyati rivojlanishining keyingi 

bosqichini «Hamkorlik faoliyatidan individuallashgan faoliyatga oʼtish» deb nomlashni lozim topdik. Bu zamonaviy maktabning 

11-sinf oʼquvchilariga xos boʼlib, ular oʼqituvchilari bilan hamkorlik sharoitida shakllantirgan xususiyatlarini mustaqil faoliyat 

yoki kasbiy faoliyat jarayoniga tatbiq etishga tayyorlashi bilan tavsiflanadi. 

Mazkur bosqichda har bir oʼquvchiga oʼzining mustaqil bilim olish yoʼlini tanlashi uchun imkoniyat va ragʼbat yaratish 

lozim. Uning muhim kasbiy va shaxsiy fazilatlari rivojlanishi darajasiga mutanosib ravishda oʼquv materiallari bayon qilinishi 

lozim. 

Tahlil va natijalar. Har bir mashgʼulotda zamonaviy oʼquvchida muntazam, uygʼun oʼquv koʼnikmalarini shakllantirish 

maqsadga muvofiqdir. Bu koʼnikmalarning bir qismi malakaga aylangunga qadar oʼquv jarayonini koʼp tarmoqli mikro 

maydonlar bilan kengaytirib borish kerak. Ularning bir qismi mustaqil ishlar, boshqa bir qismi esa axborot manbalari yordamida 

vujudga keladi. Oʼquv tarbiya jarayonini maqsadga muvofiq tashkil etish, unda kutilgan natijalarga erishish koʼp jihatdan 

zamonaviy oʼqituvchi bilan oʼquvchi hamkorligining qay darajada kechishiga uzviy bogʼliqdir. 

Xulosa va takliflar. Zamonaviy maktab oʼqituvchisi bilan oʼquvchilari oʼzaro munosabatlari barkamol shakllanishini 

orzu qiladi, shunga intiladi. Bunda albatta, taʼlim jarayonining subʼektlari hisoblangan zamonaviy oʼqituvchi bilan 

oʼquvchilarning doʼstona, ijodiy hamkorligi muhim ahamiyat kasb etadi.  

Tadqiqotlarimiz natijalariga tayanib, biz yuqorida taqdim etayotgan zamonaviy oʼqituvchi bilan oʼquvchi hamkorligini 

takomillashtirish bosqichlari ham taʼlim jarayonini ilmiy asosda tashkil etishda, “oʼqituvchi-oʼquvchi” hamkorligini yoʼlga 

qoʼyishda, oʼquvchilarda kasbiy va shaxsiy sifat va fazilatlarning shakllanishida, ular kasbning sir-sinoatlarini chuqur egallashda 

muhim ahamiyatga ega.  

